
Skúli
Allir skúlar, ið liggja undir Barna- og 
útbúgvingarmálaráðnum (BUMR), hava 
tilknýtið til ein SSP-lærara, ið hevur ávíst 
tímatal um vikuna til SSP-arbeiði, alt eftir 
støddini á skúlanum. Uppgávan hjá SSP-
læraranum er yvirskipað at arbeiða við 
trivnaði og fyribyrging á øllum floksstigum 
í einstaka skúlanum.

Sosialir myndugleikar
Allar átta barnaverndartænastur í 
landinum, ið liggja undir teimum ymsu 
kommunum kring landið, hava tilknýtið til 
ein SSP-samskipara, ið yvirskipað hevur til 
uppgávu at samskipa virksemið í einstaka 
barnaverndarøkinum – í samstarvið við 
ráðgevingina, SSP-politist, SSP-lærarar, 
ungdómshús og aðrar viðkomandi partar.

Politi
Øll átta barnaverndarøki í landinum 
hava tilknýtið til ein SSP-politist (fimm 
samanlagt), ið yvirskipað hevur til 
uppgávu at veita fyribyrgjandi, 
hjálpandi og handhevjandi virksemi –
herundir almenna undirvísing í 
fólkaskúlanum.

